[bookmark: _GoBack]დანართი
მენეჯმენტის გეგმა
     კრიზისის მართვის ჯგუფები:
1. მინისტრი, მინისტრის მოადგილე, სოციალური დაცვის  დეპარტამენტი უზრუნველყოფენ პროცესის ზედამხედველობას და, საჭიროებისამებრ, მონაწილეობენ პროცესების მართვაში.
2. სააგენტოს დირექტორი, სააგენტოს დირექტორის მოადგილე უზრუნველყოფენ პროცესის ზედამხედველობას, სააგენტოს სამხარეო ცენტრებსა და ტერიტორიულ ერთეულებს აცნობენ კრიზისის მართვის გეგმას, ტერიტორიულ ერთეულებში უზრუნველყოფენ ტერიტორიული ერთეულის კრიზისის მართვის ჯგუფის ჩამოყალიბებას (ერთეულის ხელმძღვანელი, მოადგილე, იურისტი, მთავარი სპეციალისტი); ორგანიზაციული ბრძანებით, დავალებების გადანაწილებისა და პროცესების მართვის რეგულირებას. საჭიროების შემთხვევაში, მეურვეობისა და მზრუნველობის საბჭოს მდივნებს ავალებენ მინდობით აღზრდისა და რეინტეგრაციის პროგრამულ ასახვას, გადაუდებელი შემთხვევების მართვისას ახდენენ სატრანსპორტო საშუალებების მობილიზებას, ქვეყნის მასშტაბით არსებული სამხარეო ცენტრის უფროსებისა და ტერიტორიული ერთეულის უფროსების საკონტაქტო ინფორმაციის მიწოდებას სამინისტროს ცხელი ხაზისა და სოციალური დაცვის დეპარტამენტისათვის.

 მთავარი კრიტიკული პროცესების მართვა: 
1. ბავშვების დაკავშირებული გადაუდებელი შემთხვევები
ბავშვების სახელმწიფო ზრუნვაში განთავსებას და ძალადობის შემთხვევების მართვას უზრუნველყოფს ტერიტორიულის უფროსი, მოადგილე, იურისტი, სპეციალისტი. პროცესებს კოორდინაციას უწევს  სააგენტოს მეურვეობა/მზრუნველობისა და სოციალური პროგრამების დეპარტამენტის ბავშვზე და ოჯახში ძალადობის ადმინისტრირების სამმართველო და მეურვეობა-მზრუნველობის სამმართველო.
გადაუდებელ შემთხვევაში, ბავშვის სახელმწიფო ზრუნვაში განთავსების გადაწყვეტილებას იღებს მეურვეობისა და მზრუნველობის რეგიონალური საბჭო/საბჭოს თავმჯდომარე სააგენტოს ტერიტორიული ერთეულიდან მიღებული ინფორმაციის საფუძველზე. შემთხვევაზე გადის ტერიტორიული ერთეულში არსებული კრიზისის მართვის ჯგუფი/წევრი. იმ ტერიტორიულ ერთეულებში, სადაც სსიპ - ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდს დასაქმებული ჰყავს სოციალური მუშაკი (ქ. ბათუმი, ქ.  ქუთაისი, ქ. გორი, ქ. თბილისი, ქ. სიღნაღი, კოჯორი, მარტყოფი, ქ. ოზურგეთი, ქ. მარნეული),  საჭიროების შემთხვევაში, ასევე, შესაძლებელია გამოყენებულ იქნას  ფონდს თანამშრომელი.
2. პროგრამული უზრუნველყოფა და ვაუჩერების ბეჭდვა 
სააგენტოს მეურვეობა/მზრუნველობისა და სოციალური პროგრამების დეპარტამენტის სოციალური პროგრამების სამმართველო ტერიტორიულ ერთეულებთან კომუნიკაციის საფუძველზე, ახდენს მიმდინარე თვის  გადარიცხვის ზედამხედველობას, და მომდევნო თვეში მომსახურებაში ჩასართველი ბენეფიციარების გადაწყვეტილების მონიტორინგს, ელექტრონულ ბაზებში ინფორმაციის დროულ განთავსებას, ვაუჩერების ბეჭდვასა და ზედამხედველობას.
მინდობით აღზრდასა და რეინტეგრაციის ქვეპროგრამის დაფინანსების პროცესის შეუფერხებლად წარმართვისათვის და საჭიროების შემთხვევაში, ინფორმაციის სათანადო ბაზაში შეყვანის მიზნით სააგენტოს სახელმწიფო გასაცემლების დეპარტამენტი უზრუნველყოფს მეურვეობისა და მზრუნველობის რეგიონალური საბჭოების მდივნებისათვის პროგრამაში სპეციალური წვდობის პაროლის შექმნას.
3. „სპეციალიზებულ დაწესებულებებში (სათემო ორგანიზაციაში, სსიპ „ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის“ ფილიალებში - ხანდაზმულთა და შშმ პირთა პანსიონატებში) გადაუდებელი წესით პირის განთავსების შესახებ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთან შეთანხმების მიზნით გასატარებელ ღონისძიებათა თაობაზე“ ბრძანებით გათვალისწინებულ შემთხვევაზე მიმართვის საჭიროების შემთხვევაში
გადაუდებელ შემთხვევებზე ინფორმაციის შეგროვებას ახორციელებს სააგენტოს მეურვეობა/მზრუნველობისა და სოციალური პროგრამების დეპარტამენტის სოციალური პროგრამების სამმართველო, შემთხვევაზე გადის ტერიტორიული ერთეულის უფლებამოსილი პირი და სოციალური დაცვის დეპარტამენტის თანამშრომელი. 
4. „არასრულწლოვანთა მართლმსაჯულების კოდექსით“ გათვალისწინებული საპროცესო წარმომადგენლობა
გაფიცვის დაწყების შესახებ სამინისტრო უზრუნველყოფს შინაგან საქმეთა სამინიტროსა და საქართველოს პროკურატურისთვის წერილობითი ინფორმაციის მიწოდებას. გადაუდებელი აუცილებლობის შემთხვევაში, შემთხვევაზე გადის ტერიტორიული ერთეულის უფლებამოსილი პირი - იურისტი, „არასრულწლოვანთა მართლმსაჯულების კოდექსის“ 50-ე მუხლის შესაბამისად.
5. ფსიქოსოციალური საჭიროების მქონე პირისათვის მხარდამჭერის დანიშვნის პროცედურების შემთხვევაში
სააგენტოს მეურვეობა/მზრუნველობისა და სოციალური პროგრამების დეპარტამენტის მეურვეობა-მზრუნველობის სამმართველო აგროვებს ინფორმაციას გადაუდებელი შემთხვევების რაოდენობის შესახებ. გრძელვადიანი გაფიცვის შემთხვევაში, განიხილება შტატგარეშე თანამშრომლის -სოციალური მუშაკის აყვანის შესაძლებლობა.
6. სახელმწიფო ზრუნვაში განთავსებული და რეინტეგრაციის ქვეპროგრამაში ჩართული ბავშვების შემთხვევების ზედამხედველობა
მოკლევადიანი გაფიცვის შემთხვევაში (სამი კვირა), ჩერდება გეგმიური ვიზიტები. გრძელვადიანი მიზნებისათვის ბავშვის მდგომარეობის სანახავად გადის სააგენტოს ტერიტორიული ერთეულის უფლებამოსილი პირი და სამინისტროს სოციალური დაცვის დეპარტემენტის თანამშრომელი.
7. განცხადებების მიღება და „სოციალური რეაბილიტაციისა და ბავშვზე ზრუნვის“ სახელმწიფო პროგრამაში ჩართვის მიზნით დაგეგმილი ვიზიტები 
სააგენტოს ტერიტორიული ერთეულების კანცელარია ჩაიბარებს განცხადებებს, მოკლევადიანი გაფიცვის შემთხვევაში (სამი კვირა), პროგრამული ვიზიტები შეჩერდება. ხოლო გრძელვადიანი გაფიცვის შემთხვევაში დაგეგმილ ვიზიტებს განახორციელებს ტერიტორიულ ერთეულში არსებული კრიზისის მართვის ჯგუფი/წევრი. 
